
				এই পাতাটির মুদ্রণ সংশোধন করা প্রয়োজন। 
পঞ্চােত্র ৎশ পরিচ্ছেদ ।
ভারতের বিভিন্ন খণ্ড-রাজ্য । [। নেপাল-রাজ্য ;-কামরূপ রাজ্য ;-কাশ্মীর রাজ্য ; – ক্যান্যকুব্জ, পাঞ্চাল প্রভৃতি ;-যোজ্যভুক্তির চান্দেল বংশ এবং চেন্দির কলচুরি বংশ ;- চেন্দিরাজ্য ;-মালব-রাজ্য ;-বিবিধ । ]
举
米
পূর্বেই বলিয়াছি,-খৃষ্টীয় সপ্তম সতাব্দী হইতে দ্বাদশ শতাব্দী পৰ্যন্ত ভারতের ইতিহাস, বিভিন্ন খণ্ড রাজ্যের ইতিহাসে নিবদ্ধ। সেই খণ্ড-রাজ্যোিব ইতিবৃত্তে ভারতের ইতিহাসের কি তত্ত্ব নিহিত আছে, পরবর্তী অংশে তাহাই প্ৰদৰ্শনের প্রয়াস পাইতেছি।
米 兴
নেপাল ।
ভারতবর্ষের উত্তরে নেপাল একটা সৰ্ব্বজনবিদিত রাজ্য। নেপালের অধিকাংশ স্থান পৰ্ব্বতসঙ্গুল। বৰ্ত্তমানে নেপাল-রাজ্য পুৰ্ব্বে সিকিম হইতে পশ্চিমে কুমায়ূন পৰ্যন্ত এবং অযোধ্যা, ত্ৰিহুত ও আগ্ৰা প্ৰদেশ পৰ্য্যন্ত প্ৰায় ৫০০ মাইল বিস্তৃত একটী প্ৰকাণ্ড রাজ্য। কিন্তু মুসলমান বিজয়ের প্রাক্কালে নেপাল-রাজ্য দৈর্ঘ্যে ২০ মাইল ও প্রস্থে ১৫ মাইলের অধিক ছিল না ।
নেপাল সম্বন্ধে সৰ্ব্বাপেক্ষা প্রামাণ্য প্রাচীন ইতিহাস বোধ হয় সমুদ্রগুপ্তের এলাহাবাদ শিলালিপিতেই পরিদৃষ্ট হয়। সে শিলালিপি খৃষ্টীয় চতুর্থ শতাব্দীতে লিখিত। তাহাতে দেখা যায়-কামৰূপের মত নেপাল ও একটি স্বাধীন করদ রাজ্য ছিল। নেপাল- গুপ্তসম্রােটদিগকে কর দিত ও তাহদের বশ্য তা স্বীকার করিত। কিন্তু অভ্যন্তরীণ বাজ্যশাসন ইত্যাদিতে তাহাদের সম্পূৰ্ণ ক্ষমতা ছিল।
শুনা যায়,-সমুদ্রগুপ্তের পূর্বে, তৃতীয় শতাব্দীতে-অশোকের সময়ে, নেপাল তঁাহার রাজ্যের অধীন ছিল। পাটন নগরে একটী কীৰ্ত্তিস্তস্তের খোদিত লিপিতে প্ৰমাণ পাওয়া যায় যে,-পৰ্ব্বতের নিমের সমস্ত সমতল প্রদেশ মৌৰ্য্যসাম্রাজ্যের অধীন ছিল ।
ষষ্ঠ ও সপ্তম শতাব্দীর প্রথমে লিচ্ছবি-বংশ নেপালের সিংহাসনে প্রতিষ্ঠিত ছিলেন। হিউয়েনৎ-সাং কর্তৃক নেপালের লিচ্ছবিগণ ক্ষত্ৰিয় বলিয়া অভিহিত হইয়াছেন।
খৃষ্টীয় সপ্তম শতাব্দীতে ঠাকুরী-বংশের প্রতিষ্ঠাতা অংশুবৰ্ম্মা তিব্বতরাজকে তঁহার কন্যা দান করিয়া সম্বন্ধ স্থাপন করেন। তিব্বতরাজ সে সময় অত্যন্ত ক্ষমতাশালী ছিলেন । তিনি চীনসম্রাটকে পৰ্য্যন্ত কন্যা দিতে বাধ্য করাইয়াছিলেন। হর্ষবৰ্দ্ধন নেপাল-রাজ্যে কিয়ৎপরিমাণে হস্তক্ষেপ করিয়াছিলেন ; কিন্তু সিলভ্যান লেভি প্ৰভৃতি প্রত্নতাত্ত্বিকগণ বলেন,-নেপাল কখনও হর্ষবৰ্দ্ধনের অধীনতা স্বীকার করে নাই ।
হৰ্ষবৰ্দ্ধনের মৃত্যুর পর তিব্বতীয় ও নেপাল সৈন্য চীনদূতের পক্ষাবলম্বনে হৰ্ষবৰ্দ্ধনের উত্তরাধি

